
Devaih Krita Skanda Stuti

ದೇವೈಃ ಕೃತಾ ಸ್ಕಂದಸ್ತುತಿಃ

(ಶಿವರಹಸ್ಯಾಂತರ್ಗತೇ ಈಶಾಖ್ಯೇ)
ದೇವಾಃಊಚುಃ .
ಸುಬ್ರಹ್ಮಣ್ಯಾಯಮಹತೇ ಬ್ರಹ್ಮಣಸ್ಪತಯೇ ನಮಃ .
ಉಮಾಸುತಾಯ ದಿವ್ಯಾಯ ಅತಿಪರ್ಣಾಯ ತೇ ನಮಃ ..೬..

ಕಾರ್ತಿಕೇಯಾಯ ವನ್ಯಾಯ ತಾರಕಾಂತಕರಾಯ ತೇ .

ವಲ್ಲೀಸೇನಾಸಮೇತಾಯ ಸರ್ವದೇವಸ್ತುತಾಯ ಚ ..೭..

ಕುಮಾರಾಯ ಹರಾಯಾಥ ವೀರಬಾಹುನತಾಯ ಚ .

ಅಂಬಿಕಾತನಯಾದ್ಯೈವ ಪ್ರಸನ್ನಾಸ್ಯಾಯ ತೇ ನಮಃ ..೮..

ಷಡಾನನಾಯ ತೇ ಧಾಮ್ನೇ ವೇದಸೀಮ್ನೇ ನಮೋನಮಃ .
ಶಿವಪ್ರಿಯಾಯ ಶಾಂತಾಯ ಗುಹಾಯಮಥನಾಯ ಚ ..೯..

ಪ್ರಣವಾರ್ಥಾಯ ಸಾರಾಯ ಜಗತಾಂ ಪಾಲಕಾಯ ಚ .

ಸೇನಾನ್ಯೇ ತೇ ನಮಸ್ತುಭ್ಯಂ ಶಕ್ತಿಹಸ್ತಾಯ ರಂಹಸೇ ..೧೦..

ಗೋಪ್ತ್ರೇ ಧಾತ್ರೇ ವಿಧಾತ್ರೇ ಚ ಸರ್ಗಸೃಷ್ಟ್ಯಂತಹೇತವೇ .

ಹಿರಣ್ಯಕವಚಾಯಾಥ ಶರಕಾರ್ಮುಕಧಾರಿಣೇ ..೧೧..

ಮಹಾಪಾಶುಪತಾಸ್ತ್ರಾಗ್ನಿದಗ್ಧದೈತ್ಯಾಯ ತೇ ನಮಃ .
ಗಂಗಾಗರ್ಭಾಯಮಹತೇ ಕೃತ್ತಿಕಾಸೂನವೇ ನಮಃ ..೧೨..

ಉಮಾಗರ್ಭಾಯ ಕಾಂತಾಯ ತಾರಾಯ ತರಣಾಯ ಚ .

ಕನಕಾಂಗದಕೇಯೂರಮಕುಟಾಲಂಕೃತಾಯ ಚ ..೧೩..

ಷೋಡಶಸ್ವರವಕ್ತ್ರಾಯ ಪಾತ್ರಾಯಾಕ್ಷರರೂಪಿಣೇ .

ವಿನಾಯಕಾನುಜಾಯಾಥ ಸುರಸೈನ್ಯಾವಿನೇ ನಮಃ ..೧೪..

ಕಂದರ್ಪಕೋಟಿಲಾವಣ್ಯದೇಹಾಯ ಪರಮಾತ್ಮನೇ .

ಯಕ್ಷೀಯಕ್ಷಧರಾಯಾಥ ಹೇಮವರ್ಣಾಯ ತೇ ನಮಃ ..೧೫..

ಗಂಧರ್ವಗಣಗೀತಾಯ ಶಂಬರಾಯ ಸ್ತುತಾಯ ಚ .

ವಿಶಾಲವಕ್ಷಸೇ ಪಾತ್ರೇ ಸರ್ವದೇವಸ್ತುತಾಯ ಚ ..೧೬..

ಅಖಂಡಿತಾಯ ನಿತ್ಯಾಯ ಸತ್ಯಾಯ ಪ್ರಥಿತಾಯ ಚ .

ಷಷ್ಠೀಪ್ರಿಯಾಯ ವಾತ್ಯಾಯ ರಭಸಾಯ ಗಣಾಯ ಚ ..೧೭..

ದೇವೈಃ ಕೃತಾ ಸ್ಕಂದಸ್ತುತಿಃ

ನತಪ್ರಿಯಾಯಮಾನ್ಯಾಯ ಸರ್ವಯಜ್ಞಸುತಾ(ಮಯಾ)ಯಚ .

ಓಜಸೇ ತೇಜಸೇ ಚೈವ ವರೇಣ್ಯಾಯ ತಥಾ ಭೃತೇ ..೧೮..

ಗಿರಿವಾಸಾಯಮುಷ್ಟಾಯ ಪುಷ್ಟಾಯ ಬಲಶಾಲಿನೇ .

ಕೇಕಿವಾಹಾಯ ದಾಂತಾಯ ನಮಃ ಕುಕ್ಕುಟಕೇತವೇ ..೧೯..

ಶರಕಾಂಡಭವಾಯಾಥ ಮಹತೇಽಣೀಯಸೇ ನಮಃ .
ಸನಾತನಾಯ ವ್ಯೋಮಾಯ ಶಿವಜ್ಞಾನಪ್ರದಾಯಿನೇ ..೨೦..

ಶತಪುಷ್ಕರಮಾಲಾಯ ಶಕ್ರಪಾಲಾಯ ತೇ ನಮಃ .
ತ್ವಯೈವ ಪಾಲಿತಾ ಲೋಕಾಸ್ತ್ವಯಾ ಸೃಷ್ಟಾಶ್ಚರಾಚರಾಃ ..೨೧..

ತಾರಕಾರ್ತಿವಿನಾಶ್ಯೈವ ದೇವಾಶ್ಚೇಮೇ ಸುಪಾಲಿತಾಃ .
ತ್ವಂ ಯಜ್ಞಸ್ತ್ವಂ ಸ್ವಧಾ ಸ್ವಾಹಾ ತ್ವಯಾ ವರ್ಣಾಶ್ರಮಾ ಭುವಿ ..೨೨..

ಪಾಲಿತಾ ಮುನಯೋಯಜ್ಞೈರ್ಯಜಂತ್ಯದ್ಯ ಸುಖೇನ ಹಿ .

ಗ್ರಹಾ ನಿತ್ಯಂ ಪ್ರಮೋದಂತೇ ಋಕ್ಷೈರೃಷಿಗಣೈಶ್ಚ ಖೇ ..೨೩..

ಶಕ್ರಸ್ತ್ರಿವಿಷ್ಟಪಪತಿರದ್ಯಾಭೂತ್ತ್ವತ್ಕೃಪಾವಶಾತ್ .

ಅಗ್ನಿರ್ವಹತಿ ಹವ್ಯಾನಿ ಕವ್ಯಾನಿ ಪಿತೃಸನ್ಮುಖೇ ..೨೪..

ಲೋಕಾ ನಿರರ್ಗಲಂ ಸೌಖ್ಯಂ ಭಜಂತಿ ತವ ವಿಕ್ರಮೈಃ .
ತ್ರಿವಿಕ್ರಮೋ ವೈ ವೈಕುಂಠಂ ಪಾತಿ ಸರ್ವಚರಾಚರಂ ..೨೫..

ಬ್ರಹ್ಮಾಪಿ ಸತ್ಯಲೋಕಸ್ಥಃ ಸೃಷ್ಟಿಂ ವಿತನುತೇಽಖಿಲಾಂ .

ಸಮುದ್ರಾಶ್ಚ ತಥಾ ನದ್ಯೋ ನೋದ್ವೇಲಂ ಪ್ರವಹಂತಿ ಚ ..೨೬..

ವಾಯುಃ ಸೌಮ್ಯೇನ ವಪುಷಾ ವಾತಿ ನಿತ್ಯಂ ಸುಖೇನ ಹಿ .

ಸೋಮಃ ಋಕ್ಷೈರ್ಭ್ರಾಜತೇ ಖೇ ತವಾದ್ಯ ವಿಜಯೇನ ಹಿ ..೨೭..

ಅರ್ಕೋಽಯಂ ಭಾತಿ ಕಿರಣೈಸ್ತವ ವಿಕ್ರಮತೋಷಿತಃ .
ಯಥಾಪೂರ್ವಂ ಸ್ಥಿತಾ ಲೋಕಾಸ್ತ್ವಯಾತ್ರ ನಿಹತೇಽಸುರೇ ..೨೮..

..ಇತಿ ಶಿವರಹಸ್ಯಾಂತರ್ಗತೇ ದೇವೈಃ ಕೃತಾ ಸ್ಕಂದಸ್ತುತಿಃ ಸಂಪೂರ್ಣಾ ..

- .. ಶ್ರೀಶಿವರಹಸ್ಯಂ . ಈಶಾಖ್ಯಃ ದ್ವಾದಶಮಾಂಶಃ . ಅಧ್ಯಾಯಃ ೨೩
(ಭುಜಂಗಕಥನಂ) ಶಿವಸಮಾಗಮಃ .೬-೨೮ ..

- .. shrIshivarahasyam . IshAkhyaH dvAdashamAMshaH . adhyAyaH 23 (bhujangakathanam)

shivasamAgamaH . 6-28 ..

Notes:

Skandaಸ್ಕಂದ is eulogized by the Deva-sದೇವಾಃ as He wins the battle against Tārakāsura

ತಾರಕಾಸುರ that results in his annihilation, thus getting them liberated from the perpetual

atrocities being committed by him.

Skandāṣṭāśītirnāmāvaliḥಸ್ಕಂದಾಷ್ಟಾಶೀತಿರ್ನಾಮಾವಲಿಃ derived from this Devaiḥ Kṛtā

SkandaStutiḥ ದೇವೈಃ ಕೃತಾ ಸ್ಕಂದಸ್ತುತಿಃ can be accessed from one of the links given

below.

